
SO‘LAKNING BIOKIMYOVIY TARKIBI VA  VAZIFALARI 

Buxoro davlat tibbiyot instituti biokimyo kafedrasi assistenti 

 

Annotatsiya: Inson  organizmi tashqi muhitdan  ovqat bilan turli sinflarga mansub 

polimer moddalarni qabul qiladi va oshqozo –ichak tizimi fermentlari orqali o‘zlashtiradi. 

Qabul qilinadigan  polimer maxsulotlar orasida uglevodlarni hazmlanishi  so‘lak tarkibida 

uchrovchi amilaza fermenti tasirida boshlanadi. So‘lak nafaqat uglevodlar hazmlanishida balki 

ahamiyatli, balki so‘lak  fizik va kimyoviy tarkibi jihatdan ham bir qancha vazifalarni bajaradi. 

Kalit so ‘zlar: lizotsim,  glikoprotein- mutsin, amilaza, glikozaminglikanlar. 

 

So‘lak –bu so‘lak bezlarining sekretidir. Aralash so‘lak tarkibiga 3 chi juft va mayda 

so‘lak bezlarining sekret kiradi. Aralash so‘lak tarkibida so‘lak bezlari hujayralarining 

parchalari va shilliq qavat epitelial hujayralaridan tashkil topgan oqsillar bo‘ladi. Bir sutkada 

ajraladigan so‘lak miqdori 1-2 l. So‘lak sekresiyasi shartli reflektor va shartsiz reflektor yo‘l 

bilan amalga oshishi mumkin. 

So‘lakning asosiy vazifalari: 

- uglevodlar hazmi 

- himoya funksiyasi . Ba’zi maxsus oqsillar ishtirokida amalga oshiriladi. Ularga 

lizotsim, IgA va ba ba’zi qon ivish faktorlari kiradi. 

- Emal qavat uchun mineral moddalar manbasi. 

So‘lak o‘ziga xos fizik- kimyoviy tarkibi ega bo‘lib, rangsiz suyuqlik, tarkibida 

glikoproteinlar mavjudligi sababli yuqori yopishqoqlikka ega, massasi 1.001-1.017. Suyak pH i  

6.4-7.0 bo‘lib, og‘iz bo‘shligining gigiyenik holati, ovqatning tabiati, sekresiya tezligi bilan 

bog‘liq. Sekresiya tezligining pasayishi so‘lak pH ini kamaytiradi. So‘lak pH ining kamayishi 

esa kares rivojini tezlashtiradi. 

So‘lak kimyoviy tarkibi jihatdan 99.5 % suv, qolgani shu suvda erigan mineral moddalar 

va organik birikmalardir. 

So‘lakning organik moddalari so‘lak bezlari va ulardan tashqarida sintezlangan oqsillar 

hisoblanadi. Oqsillarning so‘lakdagi konsentratsiyasi 1 dan 4 g/l gacha bo‘ladi. Quloqoldi 

bezidagi so‘lak tekshirilganda so‘lak tarkibi yoshga bog‘liq ravishda o‘zgarishi aniqlangan. 14 

yoshgacha bo‘lgan bolalarda 2.5-3 g/l, 14 yoshdan 20 yoshgacha bo‘lganlarda-6-7g/l gacha, 

katta yoshdagilarda 3g/l gacha o‘zgaradi. Bu holat so‘lak bezlarida oqsil ishlanishining 

intensivligi bilan tushuntiriladi. So‘lak bezlaridan glikoprotein-mutsinlar va IgA  ajraladi. Ba’zi 

qon oqsillari, fermentlar, IgG, IgM, transferrin, seruloplazmin, so‘lak lizotsimlari- 50 tagacha 

uglevod saqlovchi glikoproteinlar, uglevod komponenti-N-asetilgalaktozamin, fruktoza, 

galaktoza , sial kislotalar so‘lak tarkibida uchraydi. Salivaparotin (molekulyar og‘irligi-15 kDa) 

ning funksiyasi so‘lakda kalsiyni bog‘lashdan iborat. Fosfoprotein-kalsiy bog‘lovchi oqsil kelib 

chiqish jihatdan gidroksiapatit bilan o‘xshashdir. Tish toshi va karashini hosil bo‘lishida 

ishtirok etadi. Shu bilan birgalikda  so‘lakda mochevina, siydik kislota, erkin aminokislotalar, 

nukleotidlar oqsilsiz azot birikmalari mavjud.  So‘lakda uglevodlardan erkin monosaxaridlar, 

aralash so‘lakda steroidlar, erkin yog‘ kislotalari, fosfolipidlar va ba’zi vitaminlardan B1, B2, B3, 

PP, B6, fol kislotasi bo‘ladi. 

So‘lak mineral tarkibiga ko‘ra 20 mekv/l Na
+, 

20-4 mekv/l Cl
-  

saqlaydi. So‘lakda kalsiy 

konsentratsiyasining ortishi so‘lak tosh kasalliklariga sabab bo‘lib, so‘lak bezlari naylarida 

toshlar rivojlanishiga olib kelishi mumkin. So‘lakda fosfor miqdori odatda qondagidan 5-10 

baravar ortiq bo‘lib, asosan gidrofosfatlar va digidrofosfatlar holida uchraydi. Shu bilan bir 

qatorda so‘lakda magniy, rux va mis ham bor. Boshqa mineral moddalarning konsentratsiyasi 

parhez shakliga qarab o‘zgaruvchan bo‘ladi. 

So‘lakda kalsiy va fosfor bo‘lishi tish to‘qimalari tarkibining doimiyligini saqlashda 

muhim ahamiyat kasb etadi. 

Sog‘lom odamning qoni va so‘lagida Ca va P miqdori 

Qon So‘lak 

Ca,mg P,mg Ca,mg P,mg 

10.9 ±0.6 3.3 ±0.5 8.2 ±0.2 15.2± 1.1 

Ca va P ning so‘lakda miqdorining ko‘payishi quydagilarga sabab bo‘ladi. 

- Emalning erishiga yo‘l qo‘ymaydi. 

- Emalga Ca va P ionlarining o‘tishini ta’minlaydi. 

- So‘lak pH ini ta’minlaydi. pH ning ishqoriy tomonga o‘zgarishi Ca va P ning 

so‘lakdagi miqdorining ortishi bilan bog‘liq. So‘lak pH i kamaysa, demak Ca va P 

yetishmovchiligi bunga sabab bo‘lgan. 

So‘lak  tarkibida ligazalardan tashqari 30 ga yaqin fermentlar uchraydi. Ularning barchasi 

so‘lak bezlari tomonidan sintezlanib, so‘lakka parchalangan hujayralar yoki qon orqali tushadi. 

Alfa amilaza  odam, it, mushuk so‘lagida sintezlanadi, ot so‘lagida alfa amilaza saqlanmaydi. 

Alfa amilazaning faolligi turli patologik holatlarda o‘zgaradi. Masalan, oshqozonosti bezining 

yallig‘lanishida aralash so‘lakda uning miqdori 20-30 baravar ortib ketadi. Normada so‘lakda 

oshqozonosti bezining alfa amilazalari saqlanadi. Qandli diabet bilan og‘rigan bemorlarda 

ham alfa amilaza miqdori ortib ketadi. So‘lak tarkibida uchraydigan lizotsim bakteritsid 

ta’sirga ega bo‘lib, glikozaminglikanlar, N-asetilmuram kislotadagi 1.4-glikozid bog‘lar 

gidrolizini katalizlaydi. So‘lak bezlari tomonidan ishlanadi. Lizotsimning molekulyar og‘irligi 

15-17 kDa ga teng bo‘lib, pH 5-7 ga teng  bo‘lganda optimal ta’sir eta oladi. Quloqoldi bezi 

tomoniдан 0.5 mg/l konsentratsiyada sintezlanadi. 

